
Landsstýrismaðurin við fiskivinnumálum heldur, at hann hevur fingið heilt 
greiða fatan av, hvat samgongan vil í fiskivinnusamráðingunum

Samgongan kunnað
um samráðingarnar

Árni Gregersen

Samgongan hevur havt 
fund, har fiskivinnusam­
ráðingarnar  fyltu nógv. 
Samgongan er framvegis í 
samráðingum við Sambands­
flokkin, og tsað var júst tann 
parturin, sum samgongan 
brúkti nógva tíð uppá.

Á samgongufundinum 
var eisini tosað um, hvussu 
langt samgongan er sinnað 
at fara í samráðingunum. 
Landsstýrismaðurin við 
fiskivinnumálum, Høgni 
Hoydal, Tjóðveldi, segði, at 
sum heild eru samgongufólk 
samd um hvønn veg gangast 
skal.

– Men sjálvandi eu smá­
lutir, sum vit ikki eru  fult 
samd um, men tað ivist eg 
ikki í at vit fáa loyst, sigur 
Høgni Hoydal.

Taað er torført at fáa sam­
gongufólk greitt at siga, hvar 
ósemjurnar eru, men onki er 
at ivast í, at serliga tinglimir 
íúr Javnaðarflokkinum muta 
ímóti tí, sum samgongu­
leiðslan ætlar.

Uppboðssølan er fram­
vegis tann paturin í nýskip­
anini, sum størstur áhugi 
er fyri. Talan er í sam­
ráðingunum millum Sam­
bandsflokkin og samgong­
una um, at 20 prosent av 
tilfeinginum skal fara um 
eina uppboðssølu.

Samgongan hevur so eina 
ætlan og eitt ynski um, at 
hetta tal verður økt við eini 
fimm prosentum hvørt ár, so 
tað endar við, at alt fer um 
eina uppboðssølu.

Ivasamt er tó um Sam­
bandsflkkurin hevur somu 
fatan av gongdini. Sam­
bandsflokkurin hevur víst 
á, at verður hendan gong­
in gjørd, so er tað bert ein 
spurningur um tíð fyrr enn 
alt skal yvir eina uppboðs­
sølu – og tað heldur flokkurin 
ikki er ein gongd leið.

Í veruleikanum sigur 
Sambandsflokkurin kortanei 
til hesa gongdina.

Javnaðarflokkurin
Í Javnaðarflokkin er held­
ur ikki full undirtøku fyri tí 
uppskoti, sum landsstýris­
maðurin við fiskivinnumál­
um, roynir at samráða seg 
fram til.

Í flokkinum eru tey fleiri, 
sum ikki taka undir við, at so 
við og við so skulu øll rætt­
indi enda á einari uppboðs­
sølu.

Tað eru eisini ávísa hend­
ingar í seinastuni, sum 
hava fingið fólk í Javnaðar­
flokkinum at ilskast inn á 
mátan, sum landsstýrismað­
urin við fiskivinnumálum 
umsitir kvoturnar júst nú.

Serliga er tað spurning­
urin um eina royndarkvotu 
til Vestmanna, sum hava 
fingið tingmenn úr øðrum 
pørtum av landinum at ilsk­
ast.

Lesarabræv
Fiskivinnan og nýskipanin, 
sum er á veg, fær nógva 
umrøðu í hesum døgum.

Tað er heldur onki at 
undrast yvir, tí sambært ein­
um lesarabrævi frá Meinhard 
Jacobsen, fyrrverandi stjóra 
í Fiskavirking, so kunnu før­
oyingar veiða 730.000 tons 
av uppsjóvarfiski í ár.

Meinhard Jacobseen er 
inni á sama spurningi, sum 
Medginfelag Útróðramanna 
fyrr hevur víst á, at hóast 
uppsjóvarfiskurin kemur í 
føroyskan sjógv, har veiða 
annars er sera væl regulerað, 
so fær heimaflotin bert ein 
lítlan brotpart av nýggja til­
feinginum.

Fyrrverandi stjórin í 
Føroya Fiskavirking, at her 
er als ikki talan um nakra 
skipaða hjálp til heimaflotan.

Stutt tíð
Landsstýrismaðurin við 
fiskivinnumálum hevur 
sagt – og hann endurtók 
tað eftir samgongufundin 
– at eitt uppskot um nýggja 
fiskivinnuskipan  verður lagt 
fyri tingið áðrenn freistin at 
leggja uppskot fram er úti.

Seinasti dagurina t lata 
umsiting Løgtingsins upp­
skot í hesi tingsetuni, er 
fríggjadagin í næstu viku.

Tað vil sigga, at samráðst 
verður undir hørðum tíðar­
trýsti.

Høgni Hoydal sigur tó, 
at umsitingin í fiskimála­
ráðnum samstundis sum 
samráðst verður, arbeiðir 
við at gera uppskotini klár 
til Løgtingið, so tey kunnu 
leggjast fram. Hann vónar tó, 
at ein semja er funnin áðrenn 
seinasta framløgudag.

Høgni Hoydal, lands­
stýrismaður hevur sagt, at 
allar hoyringsfreistir skulu 
virðast.

– Og tað ber til, tí vit 
kunnu lata vera við at seta 
málið á dagsskrá til hoyr­
ingsfredistirnar eru farnar. 
So fáa øll høvi at gera sín­

ar viðmerkingar áðrenn 
viðgerðin í tinginum byrjar, 
sigur hann.

Seinnapartin í dag er aftur 
fundur millum samgonguna 
og Sambandsflokkin.

FISKIVINNAN

Leys størv á 
Landssjúkrahúsinum

Sjúkrarøktarfrøðingur til Skurðdepilin/
Skurðambulatoriið

Umsóknarfreist 13. februar 2017

Frítíðaravloysarar summarið 2017
Umsóknarfreist 17. februar 2017

Sjúkrarøktarfrøðingur til Medisinska depilin/B6
Umsóknarfreist 20. februar 2017

Ergoterapeutur til Medisinska depilin/
Ergoterapideildin

Umsóknarfreist 21. februar 2017

Sjúkrarøktarfrøðingar til Medisinska depilin/B7
Umsóknarfreist 27. februar 2017

Sjúkrarøktarfrøðingur til Medinska depilin/B6
Umsóknarfreist 1. mars 2017

Radiografar til Diagnostiska depilin
Umsóknarfreist 1. mars 2017

Bioanalytikarar til Diagnostiska depilin
Umsóknarfreist 1. mars 2017

Læknaskrivari til Psykiatriska depilin
Umsóknarfreist 7. mars 2017

Les meira og sí fleiri størv á www.ls.fo

Meinhard Jacobsen, fyrrverandi stjóri í 
Føroya fiskavirking, heldur í lesarabrævi, at 
heimaflotoin  alss ikki fær nóg nógv burturav 
uppsjóvarkvotunum í føroyskum sjógvi

Høgni Hoydal, landsstýrismaður, 
er undir tíðartrýsti at finna eina 
semju um fiskivinnuna.


